Татарстан Республикасы министрлыклары һәм ведомстволарының 2021 елда гражданнар мөрәҗәгатьләре белән эшләүләре турында

СТАТИСТИК МӘГЪЛҮМАТЛАР

	Министрлык/

Ведомство
	Гражданнардан 2021 елда кергән барлык мөрәҗәгатьләр 
*

	Гражданнардан 2020 елда кергән барлык мөрәҗәгатьләр 

	Язма булмаган мөрәҗәгатьләр  (шәхси кабул итү барышында  һәм телефон аша)
	Шул исәптән җитәкчеләр тарафыннан шәхсән кабул итү 

	Шул исәптән видеоконференцияләр системасы буенча кабул итү


	Язма мөрәҗәгатьләр
	Шул исәптән Интернет-кабул итү бүлмәсе аша кергән 
**
	Контрольгә алынган
	Урынга чыгып тикшерелгән 
	Уңай хәл ителгән

	Татарстан Республикасы Юстиция министрлыгы 


	4670
	2251
	41
	6
	8
	4629
	1604
	4670
	-

*Барлык мөрәҗәгатьләр  = язма һәм язма булмаган мөрәҗәгатьләр бүлемнәренең уртак суммасы.

**Интернет кабул итү бүлмәсе язма мөрәҗәгатьләр санына керә. 

Татарстан Республикасы Юстиция министрлыгына 2021 елда гражданнардан кергән мөрәҗәгатьләргә 

АНАЛИЗ

Татарстан Республикасы Юстиция министрлыгына (алга таба – Министрлык) 2021 елда гражданнардан 4670 мөрәҗәгать кергән (2020 елда – 2251 берәмлек). Шулардан 4629 мөрәҗәгать язма рәвештә, Интернет кабул итү бүлмәсе аша - 1604  мөрәҗәгать кергән.

Татар телендә – 7 мөрәҗәгать.
Гражданнарны кабул итү Министрлык җитәкчелеге тарафыннан билгеләнгән көннәрдә расланган график нигезендә башкарыла. 

Җитәкчелек тарафыннан шәхсән 41 кеше кабул ителде. Видеоконференция режимында дүрт граждан кабул ителде, шул исәптән берсе министр катнашында.

Теләче муниципаль районында бер күчмә кабул итү булды. 

Килгән корреспонденция мөрәҗәгатьләрдә куелган мәсьәләләр тематикасын һәм Министрлык компетенциясен исәпкә алып карала. 

Шикаятьләр, гаризалар һәм тәкъдимнәр түбәндәге темалар буенча килде.
Социаль өлкә - 2713 (55,71%). 

“Сәламәтлек саклау. Физик культура һәм спорт. Туризм” тематикасы буенча 2435 гариза кергән. 

Күрсәтелгән тематикага халыкның санитар-эпидемиологик иминлеген тәэмин итүгә бәйле 2434 мөрәҗәгать кагылды: җәмәгать транспортында йөрүдә чикләүләр турында; сәүдә үзәкләрендә һәм җәмәгать туклануы объектларында әле яңа гына 18 яшь тулган һәм, димәк, QR-коды булмаган затларның булуы; вакцинацияләнергә теләмәү, җәмәгать транспортыннан файдаланганда, сәүдә үзәкләрендә һәм җәмәгать туклануы объектларында булганда QR-код күрсәтү таләбе белән килешмәү.

“Мәгариф. Фән. Мәдәният” тематикасы буенча кергән мөрәҗәгатьләр 75 берәмлекне тәшкил итте. Шуларның 68е балигъ булмаган гражданнар катнашында хезмәт эшчәнлеген гамәлгә ашыруга юл кую турында, икесе мәдәният мәсьәләләре буенча һәм бишесе массакүләм мәгълүмат чаралары эшчәнлеген тәнкыйтьләп мөрәҗәгать итү турында. 

“Гаилә” тематикасы буенча алимент түләүгә, никахлашуга һәм никахны өзүгә, опека һәм попечительлеккә кагылышлы 65 мөрәҗәгать керде. Аларның 16 сы - авыр тормыш хәлендә калган балигъ булмаганнар турында.

“Социаль тәэминат һәм социаль иминият” тематикасы буенча 115 мөрәҗәгать кергән, шул исәптән балалы гаиләләргә, күпбалалы гаиләләргә, авыр тормыш хәлендә булган гражданнарга, эшсезләргә, аз керемле гражданнарга социаль ярдәм күрсәтү турында, түләүсез юридик ярдәм күрсәтү турында. 

“Хезмәт һәм халыкның мәшгульлеге” тематикасы буенча 51 мөрәҗәгатьтә COVID-19дан вакцинация узмаган һәм QR-коды булмаган гражданнарны хезмәт эшчәнлегенә кертү мәсьәләләре күтәрелде. 

2020 елда “Социаль өлкә” тематикасы буенча барлыгы 665 мөрәҗәгать кергән.

Оборона, куркынычсызлык, законлылык – 953 (19,57%).

 “Куркынычсызлык һәм хокук тәртибен саклау” тематикасы буенча 448 мөрәҗәгать килгән, шуларның 368е санитар-карантин контролен гамәлгә ашыру белән бәйле.  Атап әйткәндә, коронавирус инфекциясе таралуны булдырмауга юнәлдерелгән чикләү чаралары белән килешмәү. 

394 мөрәҗәгать суд системасына кагыла, шуларның 385е федераль һәм җәмәгать судьялары һәм аларның аппаратлары эшчәнлеге турындагы мәсьәләләр һәм әлеге эшчәнлеккә карата шикаятьләр. Җитешсезлекләрне вакытында бетерүгә бәйле рәвештә җәмәгать судьялары аппаратлары эшенә элек бирелгән шикаятьләрне карауны туктату турында 47 гариза керде. 

136 мөрәҗәгать прокуратура, юстиция органнары, нотариат һәм адвокатура эшенә кагылышлы.

Дәүләт, җәмгыять, сәясәт – 701 (14,39%). 

Әлеге тематик блок буенча гражданнардан коронавирус инфекциясе таралуны булдырмауга юнәлдерелгән чикләү чараларына бәйле рәвештә гавами хакимият органнары, вазыйфаи затлар эшчәнлегенә бәя биргән элек җибәрелгән шикаятьләрне һәм мөрәҗәгатьләрне карауны туктату турында гаризалар килде. 

Икътисад-447 (9,18%). 

2021 елда әлеге тематика буенча үткәндәгегә караганда күбрәк мөрәҗәгатьләр килде (2020 – 303 бер.). Иң күп сораулар җәмәгать транспортында йөргәндә QR-код кертү белән бәйле. 

“Салымнар һәм җыемнар” тематикасы буенча 131 мөрәҗәгать кергән: шуларның 116сы артык түләнгән яки артык түләтелгән штрафларны кире кайтару турында. Аларның тугызы карау өчен ведомство карамагындагы оешмаларга җибәрелгән, 69ы уңай хәл ителгән, калганнары буенча аңлатмалар бирелгән.

Торак-коммуналь өлкә -56 (1,15%). 

Әлеге тематика буенча торак урыны өчен түләү һәм коммуналь хезмәтләр өчен түләгәндә социаль ярдәм чаралары күрсәтү; инвалидларны һәм ятим балаларны торак белән тәэмин итү мәсьәләләре кузгатылды. 

Анализ күрсәткәнчә, 2021 елның беренче яртыеллыгында мөрәҗәгатьләр санының кимүе кайбер чикләүләрне бетерү – үзизоляцияне бетерү, сәүдә, төзелеш, көнкүреш һәм транспорт хезмәте күрсәтү объектлары, мәдәният объектлары, мәгариф оешмалары эшчәнлеген яңарту белән аңлатыла.
Үз чиратында 2021 елның 11 октябрендә коронавирус инфекциясе таралуны булдырмауга юнәлдереп кертелгән чикләү чаралары гражданнардан шикаятьләр һәм гаризалар агымын яңадан арттырды. 2021 елның декабрендә генә дә 1878 мөрәҗәгать кергән (2020 елның декабрендә – 187 бер.). Чикләү чаралары белән бәйле шикаятьләр һәм гаризалар 2021 елда 3039 берәмлек кергән, бу корреспонденциянең гомуми саныннан 65% тәшкил итә.
Гражданнардан Министрлыкка кергән барлык мөрәҗәгатьләр дә “Россия Федерациясендә гражданнар мөрәҗәгатьләрен карау тәртибе турында” 2006 елның 2 маендагы 59-ФЗ номерлы Федераль закон һәм “Татарстан Республикасында гражданнар мөрәҗәгатьләре турында” 2003 елның 12 маендагы 16-ТРЗ номерлы Татарстан Республикасы законы нигезендә каралалар. 
